
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
እb” o কৌতুক-কাহিনী ।
তীরস্থ অক্ষয়পুরী রাজ্যে উপস্থিত হইলেন। রাজধানীতে যাইয়া দেখিলেন যে, সেখানে বহু শত লোক একত্রিত হইয়াছে, সকলেই সুন্দর পোষাক ও অলঙ্কার পরিয়াছে এবং মহানন্দ প্ৰকাশ করিতেছে । তিনি তাহদের একজনকে জিজ্ঞাসা করিয়া জানিতে পারিলেন যে, রাজা পুলক্ষ দেবতা দিগকে সস্তুষ্ট করিবার জন্য মহা যজ্ঞ আরম্ভ করিয়াছেন, সেই যজ্ঞে নিমন্ত্রিত হইয়া বহু শত লোক দেশ বিদেশ হইতে তাহার রাজধানীতে আসিয়াছে। জয়সেন যে লোকটর সহিত কথা কহিতেছিলেন, সে বিস্মি তের ভাবে বার বার ভঁাহাকে দেখিতেছিল ; কারণ তঁহার পোষাকপরিচ্ছদে অনেকটা অসাধারণত্ব ছিল । সে সহসা জয়সেনের পদের দিকে দৃষ্টিনিক্ষেপ করিয়া ভঁাহার এক পদে পাদুকা ও অন্য পদ পাদুকাশূন্য দেখিয়া মহা বিস্ময়ে চীৎকার করিয়া উঠিল-- “এই গো সে বীর যুবা, দেখ সবে ভাই, একপদে পাদুকা। অপর পদে নাই।” এই কথা বলিতেই চারিদিকে মহা কোলাহল আরম্ভ হইল । উপস্থিত লোকেরা ঠেলাঠেলি করিরা জয়সেনের নিকটবৰ্ত্তী হইতে লাগিল এবং উচ্চৈঃস্বরে চীৎকার করিতে লাগিল
“এই গো সে বীর যুবা, দেখ সবে ভাই, একপদে পাদুকা, অপর পদে নাই।” রাজপুত্র লজ্জিত ও বিস্মিত হইয়া হতভম্বর মত দাড়াইয়া রহিলেন, তিনি মনে মনে বলিতে লাগিলেন-“এই লোকগুলা কি অসভ্য ! দুৰ্ভাগ্যক্রমে আমার একখানি পাদুকা হারাইয়াছে,

		 এই পাতা শেষ সম্পাদিত হয়েছে ০৮:০৫টার সময়, ২৮ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

